
 

UPA2022/176 

12. maj 2022 

Charlotte Pike 

Avatangiisinut silap allanngoriartorneranullu ataatsimoorussamik 

iliuuseqarnissaq suleqatigiinnerulernissarlu anguniarlugit Savalimmiut 

Naalakkersuisuisa, Islandip Naalakkersuisuisa aamma Kalaallit 

Nunaanni Naalakkersuiusut Nunat Avannarliit Killiit 

Siunnersuisoqatigiiffiata kaammattorpai. Nalinginnaasumik ukiumut 

ikinnerpaamik ataasiarluni avatangiisinut silap allanngoriartornernullu 

nunani naalakkersuisuisa ataatsimeeqatigiittarnissaat Nunat 

Avannarliit Killiit Siunnersuisoqatigiiffiata kammattuutigaa. 

Ukiumoortumik ataatsimiinneerit siunertaraat nunat avannarliit killiit 

suleqatigiinnerisa siuarsarneqarnissat aamma avatangiisinut silap 

allanngorneranullu sammivilinnik oqaloqatigiittarnissaq, 

isumassarsianillu paarlaasseqatigiittarnissaq, ilisimasanik 

assigisaanillu paarlaasseqatigiittarnissaq.  

(Aallartitat Siulittaasuat Pipaluk Lynge-Rasmussen) 

Nunat Avannarliit Killiit siunnersuisooqatigiiffiata kaammattuutaa Inuit 

Ataqatigiinniit qujalluta ima oqaaseqarfigissavarput. 

Nunat Avannarliit Killiit suleqatigiinnissaata siuarsartuarnissaa 

pingaaruteqarpoq. Taamatullu ukiumut ikinnerpaamik ataasiarluni 

ataatsimiittarnissaq siunertat assigiinngitsut pillugit aamma soorlu uani 

kaammattuuteqaqqittut avatangiisinut silap allanngoriartorneranullu 

ataatsimoorussamik iliuuseqarnissaq suleqatigiinnerulernissarlu anguniarlugit 

nunat Savalimmiut, Islandip Nunattalu naalakkersuisuisa naapittarnissai 

kaammattuutigineqarput. Nunarsuarmi imaannaanngitsumik killiffeqarpugut 

silap allanngoriartornerata malitsigisaanik. Issittumimi marloriaatitut 



 

sunniuteqartoq misissuinerit takutippaat. Nunallu avannarliit killiit 

isumassarsioqatigiinnermi akunnerminni suleqatigiinnerulernermikkut 

ilikkagaqarluarsinnaapput.  

Naalakkersuisuniit oqaatigineqarpoq suleqatigiilluarneq ingerlasoq, 

taamaattumik qujanarpoq kaammattuut tigulluarneqarluni 

pilersaarutaalertussani pingaartitsilluni akuerineqarmat. 

Covid19-eqarnerani Nunat Avannarliit Killiit Siunnersuisooqatigiiffiani 

ataatsiimiittarnerit iluatsilluarsimasut ingerlattarsimasagut video atorlugu, 

pillugu Naalakkersuisup oqariartornera eqqartoqqissallugu soqutigaarput. 

Tassami ajornaquteqanngitsumik naammassisinnaasimasagut 

ajunngilluinnarput. Taamatut oqaaseqarluta nuannaarutigalugu Inuit 

Ataqatigiinniit akuersivugut.  

 


